
金縷衣  唐．杜秋娘​
勸君莫惜金縷衣，​
勸君惜取少年時！ 
花開堪折直須折，​
莫待無花空折枝。 
 
 
楓橋夜泊  唐．張繼 
月落烏啼霜滿天，​
江楓漁父對愁眠。 
姑蘇城外寒山寺，​
夜半鐘聲到客船。 
 
 
涼州詞  唐．王翰 
葡萄美酒夜光杯， 
欲飲琵琶馬上催。 
醉臥沙場君莫笑， 
古來征戰幾人回？ 
 
 
下江陵  唐．李白 
朝辭白帝彩雲間，​
千里江陵一日還。 
兩岸猿聲啼不住， 
輕舟已過萬重山。 
 
 
七步詩 魏晉．曹植 

煮豆持作羹， 
漉豉以為汁。 
萁在釜下燃， 
豆在釜中泣。 
本是同根生， 
相煎何太急。(第一版) 

煮豆燃豆萁， 
豆在釜中泣， 
本是同根生， 
相煎何太急。(第二版) 
 

 


